
GOUVENE CUOMO ANONSE OUVETI NOUVO IZIN SIGNa NAN EASTMAN
BUSINESS PARK NAN ROCHESTER

Statop Wot Teknoloji Ouvri Nouvo Liy Manifakti Pilot ak Sant Teknik
ak Bourad Lajan Leta New York

Pwoje a konplete “Finger Lakes Forward” — Plan Direkté inisyativ Revitalizasyon
Upstate ki gen siksé nan rejyon an pou devlope ekonomi an epi kreye nouvo
opotinite

Gouvene Andrew M. Cuomo te anonse gran ouveti izin manifakti pilot SIGNa Chemistry
ak sant teknik lan nan Kodak's Eastman Business Park, kap prezante wol konpayi an
nan ekosistem eneji wot teknoloji a kap pwospere nan Rochester. SiGNa Chemistry
mete ak fim inovativ parey li nan EBP nan sekté byomateryél, teknoloji enfomasyon,
swen sante ak manifakti. Sant 25.000 pye kare a sipoze kreye 37 dyob pemanan ak 75
dyob sou kote pandan plis pase 3 lane.

“Administrasyon nou an pran angajman pou | ede konpayi fabrikasyon tankou SiGNA
agrandi epi evlope isit menm nan New York,”, te deklare Gouvené Cuomo. “Nouvo
sant sa pral kreye dyob, favorize deviopman ekonomik epi kontinye simante wol rejyon
an kom yon lide nan teknoloji ak inovasyon 21yem syek la.”

“Antanke yon gwo moso nan strateji Gouvéne a ki fokis sou revitalizasyon Upstate, plan
Finger Lakes Delavan vin chanje bagay yo pou Rochester ak tout rejoyon an,” te
deklare Gouvéne Adjwen Kathy Hochul. “Anons fabrikan SiGNa Chemistry fé jodi a
ap kontinye tandans kwasans ak devlopman rejyon an ak dyob wot teknoloji. Pwogres
kap rive nan Eastman Business Park la se jis tipwent sak pral fet nan rejyon an.”

SiGNa Chemistri se yon fabrikan pwodui chimik espesyalize ki pwodui yon pofey
pwodui metalik alkali stabilize. Konpayi an fokis sou devlopman teknoloji pwop, inovatif,
chimik ki nan benefis yon pil endistri, tankou pwodui chimik, famasetik ak rekiperasyon
Iwil ak gaz.

“Nou gen anpil rekonesans pou sip0 Eta a, kap ede SIGNA agrandi kapasite
fabrikasyon li epi reponn ak demann kliyan nou yo nan gwo endistri mondyal Iwil lou a,”
te deklare Prezidan ak PDG SiGNa, Michael Lefenfeld. “Sant Rochester nou ap akeyi
tou nouvo pwogram rechech enteresan ki pral devliope pwodui endistri vet kap kite pi piti
anprent.”

Dapre Lefenfeld, gen twop nouvo aplikasyon enpotan pou pwodui SiGNa, ki sou pi
pwop ak pi bon pou anviwonman pase pwoddui chimik y ap itilize jounen jodi yo.
Rechech ki fét nan nou Sant Teknoloji Rochester a nan EBP ap mennen nan nouvo
pwodui chimik ki minimize enpak anviwonmantal nan yon kantite endistri tankou
rekiperasyon lweil chimik amelyore, rafineri Iwil ak netwayaj oleyodik.

“Signa se egzakteman stil konpayi nou vle atire nan rejyon an epi sipote nan fason nou
kapab ee yo reyisi,” te deklare Prezidan annapre Konséy Devlopman Ekonomik
Rejyonal Finger Lakes la, Prezidan Monroe Community College, Anne Kress ak
CEO Wegman Food Market, Danny Wegman. “Nou kontan we konpayi sa ap envesti
nan enfrastrikti fabrikasyon, nan devlope operasyon li yo ak kreye dyob nan BP. Yo gen
yon bel avni epi y ap konstwi isit lan menm nan Rochester.”

SiGNa, ki devlope yon pwosesis revolisyone pou stabilize metal reyaktif , gen syej
sosyal li nan New York City epi opere laboratwa R&D nan Kalifoni ak Pennsylvania.
SiGNa sou tét jwet yon kokenn deviopman pandan pwodui lwil ak gaz li yo kontinye ap
montre kapasite | pou rekipere nan yonmannye enpotan epi rekipere lwil san danje nan
pwi ki egziste deja. SiGNa fabrike pou kounye a pwodui li yo nan Tennessee ak
California. Pou | reponn ak demann ki prevwa nan N0 Ameriken, SiGNa ap pote
manifekati li yo adomisil epi konsolide pwodui li yo nan Eastman Business Park.

Empire State Development, ajans devlopman ekonomik eta, pral bay SiGNa jiska
$750,000 nan péfomans ki baze sou Pwogram kredi taks djob Ekselsyo an echanj pou
angajman kreyasyon travay.

“Eastman Business Park sou wout pou yo vin yon sant mondyal inovasyon teknik aepi
adisyon SiGNa Chemistry vin mtee sou repitasyon li kap grandi kom yon sant manifakti
ak teknoloji,” te deklare Prezidan, PDG & Komisyoné Empire State Howard Zemsky.
“SIGNA vann pwodui li yo nan lemonn antye epi te ka chwazi nenpot kote nan monn lan
pou liy fabrikasyon pilot li a men li te chwazi EBP ak Rochester pou travaye talantye ak
konpetan li yo.”

“SIGNA Chemistry se yon bel istwa reyisit, nou fye yo te chwazi fe fabrikasyon nan Park
la,” te deklare Vis Prezidan Eastman Business Dolores Kruchten. “Konpayi tankou
SiGNa benefisye de kapasite analiz, manitansyon ak antrepozaj pwodui chimik Kodak
yo, epi yo tou pre ak founisé enpotan yo. Pa gen ankenn ekosistem tankou pa nou an
pou komeésyalize pwodui chimik.”

Pwodui ki fet nan sant 25.000 pye kare a, tankou liy pwodui SiGNa's ActiveEOR® lan,
ap vann nan endistri lwil lou kanadyen an. Sant teknil la ap gen ladann chimis, enjenye
chimis ak teknisyen R&D ki pral devlope nouvo pwodui chimik pou tretman chimik
endistriyel, rekiperasyon Iwil amelyore, fraktirasyon idwolik, mouyabilite kabonat ak
aplikasyon pou netwayaj oleyodik. Plan fiti SIGNa gen ladann rechech ak devlopman
epi yon pi gwo ekspansyon kapasite fabrikasyon pou reponn ak demann devlopman
endistri Iwil ak gaz domestik ak mondyal yo.

Haitian Creole



“Jodi a make yon 10t bousté enpotan pou ekonomi Rochester epi se yon 10t prév
rezireksyon manifakti nan kominote nou an, sitou manifaksti avanse ak pwop, pou tout
bon,” te deklare Lide Majorite Asanble a, Joseph D. Morelle. “M ap remésye SiGNA
deske li chwazi kominote nou an kom kote pou izin manifakti pilot ak sant teknik li an.
Envestisman yo pap selman stimile devlopman dyob lokal, men tou make yon 16t pa
annavan nan elevasyon Eastman Business Park kom youn nan pak endistriyel pi
enpotan peyi a pou inovasyon fabrikasyon ak teknolojik.”

“Adisyon SiGNa Chemistry se gwo nouvel pou rejyon Rochester ak amelyorasyon
kontinyel ekonomi lokal nou an.” te deklare Senaté Eta Joe Robach. “Eastman
Business Park kontinye re-envante tet li nan yon sant rechéch nasyonal, inovasyon ak
eneji wot teknoloji, pou atire nouvo biznis ak pou kreye nouvo dyob pou travayé nou yo,
ak SiIGNA a ki se dénye ki envesti nan kominote Rochester a.”

“Nou kontan anpil pou n akeyi SIGNA Chemistry nan Rochester ak Eastman Business
Park,” te deklare Majistra City of Rochester Lovely Warren. “Konpayi wot teknoloji
tankou SiGNa Chemistry se mote yo ki pral kondwi nouvo ekonomi Rochester a, epi yo
se patene enpotan nan travay nou yo pou pote plis dyob, ak plis sekrite ak plis katye
dinamik ak meyé opotinite edikasyon pou sitwayen nou yo.”

“Nou fye deske SiGNa Chemistry chwazi agrandi isit nan Konte Monroe, pou vini jwenn
kominote nou an ki gen sekte wot teknoloji nou an ki deja ap boujonnen,” te deklare
Egzekitif Konte Monroe a Cheryl Dinolfo. “Kominote nou an genyen yon fos tavay
byen fome ak talantye, sa ki fé li se yon kote ki envite w vin envesti. Nou kontan akeyi
SiGNA epi nou espere travay ak yo pou kreye dyob byen peye pou rezidan Konte
Monroe.”

“Chanm Komes Greater Rochester felisite SIGNA Chemistri pou grand ouveti izin
manifakti li a nan Eastman Business Park,” te deklare Prezidan ak PDG Chanm
Komes Greater Rochester Bob Duffy. “Potfolyo dives pwodui SIGNA ak dyob li
prevwa pou | kreye yo isit mennen Eastman Business Park yon 10t pa annavan pou | vin
prensipal mote ekonomik lan nan rejyon Finger Lakes. Chanm Komés Rochester a
kontan genyen SiGNa kom yon manm epi li pare pou ede konpayi a nan yon fason nou
kapab ede li grandi epi pwospere.”

Eastman Business Park (EBP) byen pozisyone kounye a epi li deja ap sipote konpayi
nan inovasyon eneji, fabrikasyon materyél byosyans ak fim fonksyonel pou mete Finger
Lakes nan kat fabrikasyon nasyonal la. Ak sip0 ak lidéchip eta a, EBP jete plizyé barye
pou rive nan redevlopman ak kwasans, li akeyi 65 konpayi ak plis pase 5.000 anpwaye
ki pa nan Kodak, epi kounye a li prét pou | vin yon platfom nasyonal pou fabrikasyon
nouvel jenerasyon nan teknoloji antrepozaj engji, film fonksyonel, byomateryel ak
transfomasyon manje.

Enfomasyon sou SiGNa
Fonde nan lane 2007, SiGNa Chemistry ki chita nan New York City se yon enpotan

fabrikan pwodui chimik spesyalize ak konpayi pwodiksyon Iwil. SIGNA devlope epi
fabrike pwodui chimik sou baz plaftom metal reyaktif stabilize ekskliziv li a. Misyon
konpayi an se devlope nouvo pwodui chimik péfoman, ki pa koute ché, inovaté, ki pa
prezante danje pou anviwonman epi bay pi bon rezilta pase pwodui chimik ki egziste
deja yo. SiGNA deseévi kliyan nan 50 peyi sou late, epi pwodui li yo sevi nan yon pil
aplikasyon, tankou rekiperasyon Iwil ak gaz, plastik, papye, rafinri, pwodui famasetik,
kawoutchou ak elektwonik pou kliyan. Ou ka jwenn pwodui metal reyaktif stabilize ak
SiGNa nan: www.signachem.com.

Akselere Finger Lakes Delavan

Anons jodia konplete “Finger Lakes Devan,” plan direkte konplé rejyon an pou jenere
kwasans ekonomik solid ak devlopman kominoté. Eta a deja envesti plis pase $3.4
milya nan rejyon an depi lane 2012 pou sipote plan li — envesti nan endistri enpotan ki
gen ladann fotonik, agrikilti ak pwodiksyon manje, ak manifakti moden. Jodi a, chomaj
desann nan nivo ki pi ba depi anvan Gran Resesyon an; enpo sou revni pesonel ak
antrepriz desann; epi biznis yo ap chwazi kote tankou Rochester, Batavia ak
Canandaigua kom destinasyon pou yo grandi ak envesti.

Kounye a, rejyon an ap akselere Finger Lakes Devan avék yon envestisman $500
milyon Eta a atrave Inisyativ Revitalizasyon Upstate la, Gouvene Cuomo te anonse nan
mwa desanm 2015. Envestisman $500 milyon Eta a pral ankouraje biznis prive pou yo
envesti plis pase $2.5 milya — e plan rejyon an, jan yo te soumét li, prevwa jiska 8.200
nouvo djob. Wap jwenn plis enfomasyon |la.

